XABI, GURE HEROIA

Aspaldi-aspaldian gertatutako istorio bat kontatuko dizuet. Den-dena horrela hasi
zen...

Nire gelan nengoen eskolako lanak egiten telefonoak jo zuenean.

-Bai esan?

-Kaixo Xabi, Ane naiz- aurpegia gorritu zitzaidan hori entzundakoan- Arazo bat dugu,
zatoz azkar Jon-en garajera.

-Baina... Zer gertatu da?

-Etorritakoan azalduko dizugu, azkar!

-Ongi oraintxe noa.

Egia esan, aspalditik nengoen Anerekin maiteminduta baina nire sekretua zen, nirea
bakarrik. Ane, oso neska argia zen, gelako azkarrena duda izpirik gabe.

Iritsi nintzenean denak zeuden hor eserita eta o0so arduratuta ziruditen. Ondo
begiratu nuen, eta norbait falta zela ohartu nintzen: Shmuel.

-Non dago Shmuel? -galdetu nuen.

Tnork ez zuen erantzun. Maiderrek, paper bat luzatu zidan nik irakur nezan. Hau
zioen:

"Kaixo lagunok:

Shmuel naiz, Hego Afrikara joan naiz, ni bakarrik. Nire aita, bahituta dago eta hara
joatea erabaki dut. Badakit oso arriskutsua dela baina, ez dut aita galdu nahi. Inork
ez daki ezer, nire osaba Jifriz aparte, berak ekarri bainau honaino, baina, orain
Bilbon dago, zuekin. Ez dakit itzuliko naizen. Sentitzen dut.

Shmuel."
-Ez du mugikorra hartzen- esan zuen Jonek.

Ui barkatu, ez dizkizuet nire lagunak aurkeztu. Ane, munduko neskarik ederrena da,
ile hori luzea efa begi urdin-urdinak dituena. Maider, bere lagunik onena da, eta
eskolako "makarra" da. Jon, berriz.. Bueno, Jon, Jon da. Skate-a gustatzen zaio eta
kanpotik oso-oso “txulitoa” da baina, baina, barrutik oso bihotz onekoa da. Shmuel,
lehengo urtean etorritako lagun bat da Hego Afrikakoa. Oso jatorra da, lagunak asko
baloratzen dituena. Eta ni, Xabi naiz, munduko mutilik arruntena, xakea gustatzen
zaion aspergarri horietako bat.

-Jope, zerbait egin beharra dagol -jarraitu zuen Jonek.
-Bai, Shmuel harrapatzen dudanean.. Aurpegia erdibituko diot! Nor da kapaza haraino
bakar-bakarrik joateko lagunak hemen utzita? ~-bota zuen Maiderrek.



-Ba, bere aita asko maite duen norbaitek, argi dago.-erantzun zuen Anek.
-Bueno, dena dela, zerbait egin beharra dagol- esan nuen nik.

Ordu bat eta erdi egon ginen horrela, eta azkenean bere bila joatea erabaki
genuen, Bai, bai ondo entzun duzu, bere bilal Hego Afrikaral Bere osaba Jifrirekin
jarri ginen kontaktuan eta hurrengo astean bere helikopteroan hara joan ginen. Anek
mezu bat bidali zion zera esanez: " Hego Afrikan gaude'. Segituan deitu zigun
Shmuelek.

-Shmuel?

-Bai, ni naiz.

-Zu ez zara normalal Nola joango zara gu Bilbon utzita?-telefonoa kendu zion
Maiderrek Aneri.

-Barkatu, nola hemen zaudetela? Broma da ezta?-Shmuelek

-Ez hemen gaude. Zure osabak ekarri gaitu, non zaude?

=Ba..,

-Itxaronl- moztu zuen Anek- uste dut ikusten zaitudalal Agur egin eskuazl.. Bail
Tkusten zaitut! Oraintxe goaz!

Shmuelek esan zigun pista batzuk zituela eta bazekiela nora joan. Esan zigun oso
arriskutsua zela joan beharreko kale hori bahitzailez betea zegoelako, eta baten-
batek hemen gelditu nahi bazuen, gelditzeko.Inork ez zuen dudatu, eta ni beldurtiena
nintzenez zera esan nuen:

-Bueno... Nik.. Ez dakit oso ideia ona den..

-Bua tio ez izan horren kakatial- bota zidan Jonek.

Nik ez nuen ezer esan eta hara joan ginen.

Kalean sartu orduko, izugarrizko erre usaina zegoen, eta hainbat pertsona kaletik
balantzaka eta mozkor- mozkor eginda edo erretzen zihoazen. Batak edo besteak
begia more-more zuten edo ezpain bat hazita. Han ibili ginen beldurra ezkutatu
nahian Shmuelen aita bilatzen baina ia ezinezkoa zen. Gu ez ginen konturatu norbait
segika genuela, hondamendi hura gertatu zen arte.

Nik, pixagura nhuen, eta, taberna batetara sartu nintzen. Irten nintzenean, kanpoan ez
zegoen inor. Jonen biseraz gain.

-Lagunak? Non zaudete? Itzuli hona, ez du graziarikl
Ez nuen erantzunik jaso eta beldurraren beldurrez konortea galdu nuen.

Esnatu nintzenean, leku lasai batean nengoen, itsasoa ikus nezakeen. Izugarrizko
buruke mina nuen eta Shmuelen mezu bat iritsi zitzaidan halako batean: "Lagundul
esanez. Ez nekien zer egin eta, lurrera begiratu nuenean pentsatzeko, Aneren
lepokoaren bolatxoak aurkitu nituen, eta, orduan jabetu nintzen haiei jarraitu behar
niela.

Haiei jarraitzen hasi nintzen, eta bolatxoak jasotzen gero lepokoa berreraiki eta
Aneri emateko asmoz. Halako batean, bolatxoak amaitu ziren eta lepokoaren haria



aurkitu nuen. Toki berean, auto baten arrastoa zegoen, eta horri jarraitu nion lepokoa
berreraikitzen nuen bitartean. Bi ordu inguru ibiliko nintzen herri batera iritsi
nintzen arte. Bertan, herriaren iskin batean edo, bazen etxe ilun bat eta hango
garajean amaitzen ziren autoaren arrastoak. Goiko pisuko leiho baten argia piztuta
ikusi nuen eta handik begiratzeko altuegi zegoen. Ondoan nuen zuhaitz batetara
igotzea zen ikusten nuen aukera bakarra baina.. Niri gauza askok eta askok ematen
didate beldurra baina alturek ezerk baino beldur gehiago ematen didate! Halere,
pentsatu nuen Anerengatik eta besteengatik zela.

Milaka intentzio egin nituen zuhaitz horretara igotzeko eta milagarrengoan lortu
huen! Noski, bi belaunak odoletan neuzkan, besoak eta ukondoak ebakiz josiak eta
eskuak eta hatzak urratuz beteak. Leihora begiratu nuen, eta.. Hor zeuden! Beraiek
ziren! Ane, Maider, Shmuel eta Jon, denak zeuden! Alde batetik asko poztu eta lasaitu
nintzen lagunak berriz ikusteagatik baina bestetik oso triste jarri nintzen, gizon
batek bahitu zituenlll

Nik, mugikorraz argazkia atera nion ikusitakoari, agian, noizbait, probak beharko nituen
eta, hori benetan gertatu zela ziurtatzeko eta poliziari erakusteko. Zerbait egin
beharra nuen lehen bai lehen! Eta plan bat bururatu zitzaidan horretarako.

Konturatu nintzen gaztainondo batean nengoela, eta gaztainak biltzen hasi nintzen
zuhaitzetik jaitsi gabe. Dozenaka gaztaina bildu nituen, ez dozenaka ez ehunkalll
Jertseko poltsikoan sartu nuen eskua eta.. hor neukan!! Falta zitzaidana, dirua.
Azkar- azkar zuhaitzetik jaitsi nintzen eta gertuen aurkitu nuen dendara sartu
nintzen. Arrantzarako sare hadi-hadi haietako bat erosi nuen eta berriro zuhaitzera
igo nintzen. Oraingoan gutxiago kostatu zitzaidan, ziurrago nengoelako,agian. Orain
dena prest neukan, beno, dena ez, ausardia falta zitzaidan baina.. galtzetako
poltsikoan sartu nuen eskua eta hor Aneren lepokoa (jada berreraikitakoa) ukitu
nuen, eta hori egitean, Ane gertu sentitu nuen. Orain bai. Dena neukan, ausardia ere
bai eta Ane era bai. Arnasa sakon hartu eta.. plana hasi zenl

Izugarrizko garrasia bota nuen, eta espero nuen bezala, bahitzailea oihua entzun
orduko atera zen.

-Nor dabil hemen?-esan zuen
Ni isilik geratu nintzen,
-Nor dabil hemen?-esan zuen lehen baino ozenago.

Orduan, zuhaitzaren azpian jarri zen eta nik bildutako gaztaina guztiak eta bota
nizkion. Horrenbeste gaztainekin lurrera erori zen eta nik unea aprobetxatu nuen
sarea botatzeko. Han harrapatuta zegoela aprobetxatuz zuhaitzetik jaitsi eta etxera
sartu nintzen.

-Lagunak, ondo al zaudete?-galdetu nien.

-Xabi! Xabil Hemen zaudel-oihu egin zuten denak pozaren pozez.

-Ba noski hemen nagoela, zer uste zenuten bakarrik utziko nizuela?- esan nien sokak
askatzen nizkien bitartean irribarre batez.

-Mila esker Xabi! Zu bai zarela benetako lagunal- esan zidan Shmuelek.

-Jo tio, ze ondo egon zaren txaball-Jonek.



-Bua bizia zor dizut txo! Ia-ia neuk hil dut bahitzaile zozo hori nire ostikoez!-
Maiderrek.

-Zoragarri egon zara bene-benetan-esan zidan Anek.

-Shmuel eta Jon zuek deitu poliziari, Maider zuk deitu gurasoei eta esan denak
ondo gaudela eta.. Ane, zatoz momentu bat mesedez.- eskatu nion patxadaz, berak
egin ohi zuen bezala.

Etxetik irten ginen eta bera hasi zitzaidan hitz egiten:

-Zoragarria zara, Xabi- eskutik heldu zidan.

-Ane.. Zerbait ekarri dizut- eskua poltsikoan sartu nuen eta lepokoa luzatu non-
maite zaitut.-esan nion.

Anek lepokoa hartu eta musu eman zidan ahoan.

-Uste dut eskerrak emateko modu polita aurkitu dudala ez da?-esan zidan lepokoa
jartzen zuen bitartean.

Handik hamar minutu inguru, poliziak agertu ziren eta bahitzailea espetxeratu eta
guri Shmuelen izeba baten etxera eraman ziguten. Sally, (Shmuelen izebak) esan zigun
han egingo genuela lo bi egunetan. Eta egia esan, 0so ondo zaindu zigun. Poliziei
eskatu genien mesedez Shmuelen aita bilatzeko. Hurrengo egunean poliziak etorri
ziren,

"Tok,tok" jo zuten atean. Sallyk ireki zuen:

-Kaixo, ez zintuztedan hemen espero- esan zuen.

-Barkatu anderefio. Zure anaia... hilda dago.

Malkoz bete zitzaizkigun denoi begiak.

-Bahitzailea espetxeratu dugu baina bere gorpua aurkitu dugu, labanaz hil dute.

Shmuel izan zen lehena erreakzionatu zuena, baina ez zuen oso erreakzio ona izan,
negar batean bota baitzen lurrera. Bere izebak ere berdina egin zuen eta gu gure
gelara igo ginen ixil-ixilik haiek hor utzita.

-Shmuel gajoal Honaino etorri aita salbatzeko eta hau gertatu beharral-esan nuen.
-Bai, orain nahiko nukeen gauza bakarra zera da: Shmuelen aitak jakin zezan semea
honaino etorri dela bakar-bakarri bera salbatzekol-esan zuen Anek tristuraz.
-Benefan? Hori nahiko zenuke? Ba nik ez, nik Shmuelen aita hil duen pertsonari
zaplazteko bana eman nahiko nioke.- Maiderrek.

Maider! Ez zara inoiz aldatuko- barrez Jonek.

Handik egun batzuetara etxeko erosotasunaz gozatzen geunden denok eta dena
normal-normal  zegoen, bakarrik, denak zigortuta geundela abisatu gabe hara
joateagatik.

Eta honela amaitzen da istorio hau.

Hala bazan edo ez bazan
Sar dadila kalabazan
Eta atera dadila

Bilboko plazan.



